КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Россия Федерацияса музей фондлӧн канму юкӧн бӧрся канму контроль збыльмӧдан пӧрадок вынсьӧдӧм йылысь
“Россия Федерацияса музей фонд да Россия Федерацияын музейяс йылысь” Федеральнӧй оланпаслӧн 17 статья серти Коми Республикаса Веськӧдлан котыр шуис: 
1. Вынсьӧдны Россия Федерацияса музей фондлӧн канму юкӧн бӧрся канму контроль збыльмӧдан пӧрадок тайӧ шуӧм дорӧ содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2017 вося сора тӧлысь 5 лун 
358 №
ВЫНСЬӦДӦМА
Коми Республикаса Веськӧдлан котырлӧн
2017 во сора тӧлысь 5 лунся 358 №-а шуӧмӧн
(содтӧд)
Россия Федерацияса музей фондлӧн канму юкӧн бӧрся 
канму контроль збыльмӧдан  
ПӦРАДОК
1. Тайӧ Пӧрадокыс урчитӧ Коми Республикаса олӧмӧ пӧртысь власьт органлысь уджалан пӧрадок, кодлы сетӧма культура юкӧнын канмусянь ладмӧдӧмсӧ, кодӧс уполномочитӧма Коми Республика мутасын Россия Федерацияса музей фондлӧн канму юкӧн бӧрся канму контроль збыльмӧдӧм вылӧ (водзӧ – канму контроль), канму контроль збыльмӧдӧм вылӧ уполномочитӧм чина йӧзлысь лыддьӧг, налысь уджмогъяс.
2. Канму контрольсӧ збыльмӧдӧ Коми Республикаса культура, туризм да архив удж министерство (водзӧ – Министерство).
3. Министерстволӧн чина йӧзӧн, кодъясӧс оланпастэчас серти уполномочитӧма збыльмӧдны канму контроль, лоӧны Коми Республикаса культура, туризм да архив удж министр (водзӧ – министр), министрӧс вежысьяс, Министерстволӧн тэчас юкӧдувъясса юрнуӧдысьяс, Министерствоса мукӧд канму гражданскӧй служащӧй, кодъяс уджалӧны Коми Республикаса канму гражданскӧй службалӧн нуӧдысь да шӧр чинъяслӧн “специалистъяс” категорияа чинъясын, кодъяслӧн чина уджаланартъясын урчитӧма канму контроль збыльмӧдӧмсӧ (водзӧ – Министерстволӧн чина йӧз).
4. Канму контроль серти мероприятиеяссӧ корӧны нуӧдны Россия Федерацияса Веськӧдлан котырӧн урчитӧм пӧрадокын аккредитуйтӧм экспертъясӧс да экспертнӧй организацияясӧс.
5. Йитӧдъяс дырйи, мыйяс йитчӧмаӧсь канму контроль збыльмӧдӧмкӧд, Россия Федерацияса оланпастэчаслӧн да мукӧд нормативнӧй инӧда актъяслӧн Россия Федерацияса музей фонд составӧ пыртӧм музейса эмторъяс да музейса коллекцияяс тыр-бурӧн видзӧм да видзан условиеяс могмӧдӧмын быть колана корӧмъясӧ кутчысьӧм серти прӧверкаяс котыртӧмкӧд да нуӧдӧмкӧд (водзӧ – быть колана корӧмъяс), вӧдитчӧны “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧд дорйӧм йылысь” Федеральнӧй оланпаслӧн положениеясӧн.
6. Канму контроль улӧ веськаланторйӧн лоӧ канму музейясӧн, мукӧд канму учреждениеӧн, кодъяслы сетӧма Россия Федерацияса музей фондлӧн канму юкӧнӧ пыртӧм музейса эмторъяс да музейса коллекцияяс, (водзӧ – юридическӧй кывкутысьяс) быть колана корӧмъясӧ кутчысьӧм.
7. Канму контрольсӧ збыльмӧдӧны татшӧм ногӧн:
1) котыртӧны да нуӧдӧны быть колана корӧмъяс торкалӧмысь ӧлӧдӧм серти мероприятиеяс;
2) котыртӧны да нуӧдӧны контроль серти мероприятиеяс, кутшӧмъясӧс збыльмӧдӧны юридическӧй кывкутысьяскӧд йитчытӧг;
3) котыртӧны да нуӧдӧны юридическӧй кывкутысьясӧн быть колана корӧмъясӧ кутчысьӧм серти прӧверкаяс;
4) примитӧны эрдӧдӧм торкалӧмъяслӧн колясъяс дугӧдӧм да (либӧ) бырӧдӧм серти Россия Федерацияса оланпастэчасӧн урчитӧм мераяс;
5) систематическӧя видзӧдӧны быть колана корӧмъяс олӧмӧ пӧртӧм бӧрся, туялӧны да прогнозируйтӧны юридическӧй кывкутысьясӧн удж збыльмӧдігӧн быть колана корӧмъяс олӧмӧ пӧртанлунсӧ.
8. Министерство котыртӧ да нуӧдӧ татшӧм мероприятиеяс, кутшӧмъясӧс веськӧдӧма быть колана корӧмъяс торкалӧмысь ӧлӧдӧм вылӧ:
1) йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын нормативнӧй инӧда актъяслысь либӧ налӧн торъя юкӧнъяслысь лыддьӧгъяс, кӧні эмӧсь быть колана корӧмъяс, кутшӧмъясӧ кутчысьӧмсӧ донъялӧмыс лоӧ канму контроль улӧ веськаланторйӧн, а сідзжӧ лӧсялана нормативнӧй инӧда актъяслысь текстъяс;
2) сетӧ юридическӧй кывкутысьяслы быть колана корӧмъясӧ кутчысян юалӧмъяс серти юӧр, сы лыдын быть колана корӧмъясӧ кутчысьӧм серти руководствояс дасьтӧм да публикуйтӧм отсӧгӧн, семинаръяс да конференцияяс, йӧзӧс юӧртан средствоясын гӧгӧрвоӧдан удж нуӧдӧм отсӧгӧн да мукӧд ногӧн. Сэк, кор быть колана корӧмъяссӧ вежӧны, Министерство лӧсьӧдӧ да паськӧдӧ быть колана корӧмъяс урчитысь выль нормативнӧй инӧда актъяслӧн сюрӧс йылысь, вына актъясӧ пыртӧм вежсьӧмъяс, налӧн вынсялан кадколаст да пӧрадок йылысь комментарийяс, а сідзжӧ колана котыртан, техническӧй мероприятиеяс нуӧдӧм йылысь вӧзйӧмъяс, кутшӧмъясӧс веськӧдӧма быть колана корӧмъясӧ кутчысьӧмсӧ пыртӧм да могмӧдӧм вылӧ;
3) коставлытӧг (вонас ӧтчыдысь оз гежӧдджыка) ӧтвывтӧ Министерствоӧн канму контроль збыльмӧдан практикасӧ да  йӧзӧдӧ лӧсялана ӧтвывтӧмъяссӧ “Ӧтуввез” юӧртан да телекоммуникация везйын Министерстволӧн официальнӧй сайтын, сы лыдын тшӧкыда паныдасьлысь быть колана корӧмъяс торкалан случайяссӧ индӧмӧн мераяс серти вӧзйӧмъясӧн, кутшӧмъясӧс колӧ примитны юридическӧй кывкутысьяслы сы могысь, медым татшӧм торкалӧмъясыс эз лоны;
4) сетӧ ӧлӧдантор сы йылысь, мый оз позь торкавны “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 82 статьяса 5 – 7 юкӧнъяс серти быть колана корӧмъяссӧ  федеральнӧй оланпасӧн кӧ абу урчитӧма мӧд пӧрадок.
9. Министерство котыртӧ да нуӧдӧ контроль серти мероприятиеяссӧ юридическӧй кывкутысьяскӧд йитчытӧг.
Контроль серти мероприятиеясӧ, кутшӧмъясӧс нуӧдігӧн Министерстволы оз ков  йитчыны юридическӧй кывкутысьяскӧд, пырӧны:
1) “Ӧтуввез” юӧртан да телекоммуникация везйын да йӧзӧс юӧртан средствоясын юӧр йӧзӧдігӧн быть колана корӧмъясӧ кутчысьӧм бӧрся видзӧдӧм;
2) быть колана корӧмъясӧ кутчысьӧм бӧрся видзӧдӧм юридическӧй кывкутысьлӧн удж либӧ вӧчӧмторъяс йылысь юӧрсӧ туялӧмӧн, кутшӧмӧс сетӧм серти кывкутана могсӧ сетӧма (сы лыдын федеральнӧй канму юӧр сетан системаясӧн вӧдитчӧмӧн) татшӧм кывкутысьяслы федеральнӧй оланпас серти;
3) федеральнӧй оланпасъясӧн урчитӧм контроль серти мероприятиеяслӧн мукӧд сикас да форма.
Юридическӧй кывкутысьяскӧд йитчытӧг контроль серти мероприятиеяссӧ нуӧдӧны Министерствоса уполномочитӧм чина йӧз асланыс компетенцияын татшӧм мероприятиеяс нуӧдан заданиеяс подув вылын, мыйясӧс вынсьӧдӧ министр (министрӧс вежысь).
Тайӧ пунктса квайтӧд абзацын индӧм заданиеяс оформитан пӧрадоксӧ да нылысь сюрӧссӧ да Министерствоса чина йӧзӧн юридическӧй кывкутысьяскӧд йитчытӧг контроль серти мероприятиеяслысь бӧртасъяс оформитан пӧрадоксӧ урчитӧ Министерство.
Сэк, кор тайӧ пунктын индӧм контроль серти мероприятиеяссӧ нуӧдігӧн эрдӧдны быть колана корӧмъяс торкалӧмъяссӧ, Министерствоса чина йӧз примитӧны асланыс компетенцияын татшӧм торкалӧмъяс дугӧдан мераяс, а сідзжӧ гижӧмӧн ыстӧны министрлы либӧ министрӧс вежысьяслы подулалӧм представление эрдӧдӧм торкалӧмъяс йылысь юӧрӧн сы могысь, медым коланлун дырйи примитны юридическӧй кывкутысь серти планысь ӧтдор прӧверка индӧм йылысь помшуӧм “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 10 статьяса 2 юкӧнлӧн 2 пунтын индӧм подувъяс вылын.
Сэк, кор юридическӧй кывкутысьяскӧд йитчытӧг контроль серти мероприятиеяс нуӧдігӧн воасны “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 82 статьяса 5 – 7 юкӧнъясын индӧм быть колана корӧмъяс серти торкалӧмъяс дасьтӧм либӧ торкалӧм петкӧдчӧм йылысь тӧдмӧгъяс, Министерство ыстӧ юридическӧй кывкутысьлы быть колана корӧмъяс торкавны позьтӧмлун йылысь ӧлӧдантор.
10. Прӧверкаяс дырйи Министерство нуӧдӧ музейса эмторъяс да музейса коллекцияяс тыр-бурӧн видзӧм да видзан условиеяс могмӧдӧм йылысь Россия Федерацияса оланпастэчаслӧн быть колана корӧмъясӧ юридическӧй кывкутысьясӧн кутчысьӧм, Министерстволысь предписаниеяс збыльмӧдӧмсӧ прӧверитӧм серти мероприятиеяс.
11. Прӧверкаяссӧ нуӧдӧны найӧс нуӧдӧм йылысь Министерстволӧн тшӧктӧд подув вылын.
12. План серти (документарнӧй да ветлана) прӧверкаяссӧ нуӧдӧны прӧверкаяслӧн быдвося план подув вылын, кутшӧмӧс сӧгласуйтӧма прокуратура органкӧд да вынсьӧдӧма Министерстволӧн тшӧктӧдӧн.
План серти (документарнӧй да ветлана) прӧверкаяссӧ нуӧдӧны куим вонас ӧтчыдысь оз тшӧкыдджыка.
План серти (документарнӧй либӧ ветлана) прӧверка нуӧдӧм йылысь Министерстволысь тшӧктӧд дасьтӧм да йӧзӧдӧм вылӧ подулӧн лоӧ прӧверкалӧн кадколаст воӧм, мый индӧма прӧверкаяслысь быдвося план вынсьӧдӧм йылысь Министерстволӧн тшӧктӧдын.
13. Юридическӧй кывкутысьяс серти планысь ӧтдор ветлана прӧверкасӧ нуӧдӧны “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 10 статьяса 2 юкӧнын индӧм подувъяс серти.
“Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 10 статьяса 2 юкӧнлӧн  2 пунктса “а” да “б” пунктувъясын, 21 пунктын индӧм подувъяс серти юридическӧй кывкутысьяс серти планысь ӧтдор ветлана прӧверкасӧ нуӧдӧны  татшӧм юридическӧй кывкутысьяслӧн уджалан места серти прокуратура органкӧд сӧгласуйтӧм бӧрын.
14. Прӧверка нуӧдігӧн Министерствоса чина йӧзлы колӧ кутчысьны “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 15 статьяӧн урчитӧм дзескӧдӧмъясӧ.
15.  Министерствоса чина йӧзлӧн, кодъясӧс уполномочитӧма канму контроль серти мероприятиеяс нуӧдӧм могысь прӧверка нуӧдӧм вылӧ, эм “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпасӧн урчитӧм инӧдъяс.
16. Министерствоса чина йӧзлы быть колӧ:
1) ас кадӧ да тырвыйӧ пӧртны олӧмӧ Россия Федерацияса оланпастэчас серти сетӧм быть колана корӧмъяс торкалӧмъясысь ӧлӧдӧм, найӧс эрдӧдӧм да дугӧдӧм серти уджмогъяссӧ;
2) кутчысьны Россия Федерацияса оланпастэчасӧ, юридическӧй кывкутысьяслӧн, кодъяс серти нуӧдӧны прӧверкасӧ, инӧдъясӧ да оланпас серти интересъясӧ;
3) нуӧдны прӧверка прӧверка нуӧдӧм йылысь Министерстволӧн тшӧктӧд подув вылын сылӧн мог серти;
4) нуӧдны прӧверка сӧмын служебнӧй кывкутана могъяс олӧмӧ пӧртан кадӧ, ветлана прӧверка – сӧмын служебнӧй эскӧданпасъяс, прӧверка нуӧдӧм йылысь Министерстволӧн тшӧктӧдлысь копия петкӧдлӧмӧн, а “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 10 статьяса 5 юкӧнӧн урчитӧм случайын – татшӧм юридическӧй кывкутысьяслӧн уджалан места серти прокуратура органкӧд прӧверка нуӧдӧмсӧ сӧгласуйтӧм йылысь документ копия петкӧдлӧмӧн;
5) мытшӧдтӧг лэдзны юрнуӧдысьӧс, мӧд чина мортӧс либӧ юридическӧй кывкутысьӧс уполномочитӧм петкӧдлысьӧс лоны прӧверка нуӧдігӧн да сетны гӧгӧрвоӧдӧмъяс прӧвеританторкӧд йитчӧм юалӧмъяс серти;
6) сетны юрнуӧдысьлы, мӧд чина мортлы либӧ юридическӧй кывкутысьӧс уполномочитӧм петкӧдлысьлы, кодъяс вӧліны прӧверка нуӧдігӧн, прӧвеританторкӧд йитчӧм юӧр да документъяс;
7) тӧдмӧдны  юрнуӧдысьӧс, мӧд чина мортӧс либӧ юридическӧй кывкутысьӧс уполномочитӧм петкӧдлысьӧс прӧверка бӧртасъясӧн;
8) тӧдмӧдны  юрнуӧдысьӧс, мӧд чина мортӧс либӧ юридическӧй кывкутысьӧс уполномочитӧм петкӧдлысьӧс документъясӧн да (либӧ) юӧрӧн, мыйяс босьтісны ведомствокостса юӧрӧн йитчӧм серти;
9) збыль торкалӧмъяс эрдӧдӧм дырйи примитан мераяс урчитігӧн тӧд вылын кутны, лӧсялӧны-ӧ индӧм мераясыс торкалӧмъяс сьӧкыдлунлы, йӧзлӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канмулӧн безопасносьтлы, вӧр-ва да техногеннӧй сяма виччысьтӧмторъяс артмӧмлы налӧн лоны вермана опасносьтлы, а сідзжӧ оз позь лэдзны гражданалысь, сы лыдын асшӧр уджалысьяслысь, юридическӧй кывкутысьяслысь, инӧдъяс да оланпас серти интересъяс подулавтӧг дзескӧдӧмсӧ;
10) эскӧдны ас вӧчӧмторъяслысь подулалӧмсӧ юридическӧй кывкутысьясӧн Россия Федерацияса оланпастэчасӧн урчитӧм пӧрадокын  найӧс обжалуйтӧм дырйи;
11) кутчысьны Россия Федерацияса оланпастэчасӧн урчитӧм прӧверка нуӧдан кадколастъясӧ;
12) оз ков корны юридическӧй кывкутысьлысь документъяс да мукӧд тӧдмӧг, кутшӧмъясӧс сетӧмыс абу урчитӧма Россия Федерацияса оланпастэчасӧн;
13) ветлана прӧверка нуӧдны заводиттӧдз юрнуӧдысьлӧн, мӧд чина мортлӧн либӧ юридическӧй кывкутысьӧс уполномочитӧм петкӧдлысьлӧн корӧм серти тӧдмӧдны найӧс административнӧй уджаланартлӧн положениеясӧн, мыйяс серти нуӧдӧны прӧверкасӧ;
14) гижны нуӧдӧм прӧверка йылысь прӧверкаяс серти учёт нуӧдан журналын сэк, кор сійӧ эм юридическӧй кывкутысьлӧн;
15) сэк, кор прӧверка нуӧдігӧн эрдӧдӧны юридическӧй кывкутысьӧн быть колана корӧмъяссӧ торкалӧмъяс, юридическӧй кывкутысьлы сетны эрдӧдӧм торкалӧмъяс бырӧдӧм йылысь предписание найӧс бырӧдан кадколастъяс индӧмӧн да (либӧ) йӧзлӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канму безопасносьтлы, торъя йӧзлӧн да юридическӧй кывкутысьяслӧн эмбурлы, канму либӧ муниципальнӧй эмбурлы лёктор вӧчӧмысь видзчысьӧм, вӧр-ва да техногеннӧй сяма виччысьтӧмторъясысь ӧлӧдӧм серти мероприятиеяс, а сідзжӧ федеральнӧй оланпасъясӧн урчитӧм мукӧд мероприятие нуӧдӧм йылысь;
16) примитны эрдӧдӧм торкалӧмъяс бырӧдӧм бӧрся контроль серти, наысь ӧлӧдӧм серти, гражданалӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, лоны вермана лёктор вӧчӧмысь видзчысьӧм серти, канмулысь безопасносьт могмӧдӧм серти, вӧр-ва да техногеннӧй сяма виччысьтӧмторъяс артмӧмысь ӧлӧдӧм серти мераяс, а сідзжӧ йӧзӧс кывкутӧмӧ кыскӧм серти мераяс, кодъяс лэдзисны эрдӧдӧм торкалӧмъяссӧ;
17) сэк, кор прӧверка нуӧдігӧн казялӧма, мый юридическӧй кывкутысьлӧн, сылӧн филиаллӧн, петкӧдланінлӧн, тэчас юкӧдувлӧн уджыс,  наӧн зданиеяс, стрӧйбаяс, сооружениеяс, жыръяс, оборудование, татшӧмсяма объектъяс, транспорт средствояс уджӧдӧмыс, наӧн вӧчан да вузалан вузӧсыс (вӧчӧм уджъясыс, сетӧм услугаясыс) вермӧны веськыда вӧчны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канмулӧн безопасносьтлы, артмӧдны вӧр-ва да техногеннӧй сяма виччысьтӧмторъяс либӧ татшӧм лёкторсӧ вӧчӧма нин, колӧ дзик пыр (индӧм лоӧмторъяс тӧдмалан лунсянь ӧти уджалан лунысь оз сёрджык) примитны мераяс, медым видзчысьны лёктор вӧчӧмысь либӧ дугӧдны сійӧс, юридическӧй кывкутысьлысь, сылӧн филиаллысь, петкӧдланінлысь, тэчас юкӧдувлысь уджсӧ недыр кад кежлӧ дугӧдлӧм выйӧдз, федеральнӧй оланпастэчасӧн урчитӧм пӧрадокын, вузалӧмысь прӧдукция босьтӧм выйӧдз, кутшӧм вермӧ вӧчны лёктор гражданалӧн олӧмлы, дзоньвидзалунлы да гӧгӧртаслы, да быдсикас лӧсялана ногӧн юӧртны гражданалы, а сідзжӧ мукӧд юридическӧй кывкутысьлы, асшӧр уджалысьлы лёктор вӧчан грӧз йылысь да сыысь видзчысян ногъяс йылысь.
17. Прӧверкалӧн бӧртасъяс серти Министерствоса чина йӧз лӧсьӧдӧны урчитӧм форма серти акт кык экземплярын. Прӧверка акт дорӧ содтӧны нуӧдӧм экспертизаяслысь сёрнигижӧдъяс либӧ кывкӧртӧдъяс, юридическӧй кывкутысьяслӧн уджалысьяслысь гӧгӧрвоӧдӧмъяс, кодъяс кывкутӧны быть колана корӧмъяссӧ торкалӧмъясысь, эрдӧдӧм торкалӧмъяс бырӧдӧм йылысь предписаниеяс да прӧверкалӧн бӧртасъяскӧд йитчӧм мукӧд документ либӧ налысь копияяс, мукӧд документ, кутшӧмъясӧс урчитӧма “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпасӧн. Прӧверка акт подув вылын лӧсьӧдӧны прӧверка нуӧдӧм йылысь отчёт, мый вынсьӧдӧ министр (министрӧс вежысь). Прӧверка нуӧдӧм йылысь отчётын индӧны прӧверка нуӧдігӧн эрдӧдӧм торкалӧмъяссӧ да мераяссӧ, кутшӧмъясӧс колӧ примитны татшӧм торкалӧмъяслӧн збыльторъяс да  найӧс вӧчысь чина йӧз серти.
18. Прӧверкалӧн бӧртасъяс серти Министерство примитӧ прӧверка нуӧдігӧн эрдӧдӧм торкалӧмъяслӧн збыльторъяс серти мераяс, кутшӧмъясӧс урчитӧма “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпасӧн, мукӧд федеральнӧй оланпасӧн.
19. Тайӧ Пӧрадоклӧн 7 пунктса 5 пунктулӧн урчитӧм систематическӧя видзӧдӧм да туялӧм нуӧдан пӧрадоксӧ, а сідзжӧ кадколастъяссӧ, административнӧй процедураяслысь да административнӧй вӧчӧмторъяслысь сьӧрсьӧн-бӧрсьӧн мунӧмсӧ урчитӧны Россия Федерацияса музей фондлӧн канму юкӧн бӧрся канму контроль збыльмӧдӧм серти административнӧй уджаланартӧн, мый вынсьӧдӧ Министерство “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас тӧд вылын кутӧмӧн.
20. Министерстволысь, Министерствоса чина йӧзлысь помшуӧмъяссӧ да вӧчӧмторъяссӧ (вӧчтӧмторъяссӧ), кутшӧмъясӧс примитӧма канму контроль збыльмӧдан бӧртасъяс серти, позьӧ обжалуйтны Россия Федерацияса оланпастэчас серти.

